
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M
PËR MIRATIMIN E LISTËS SHUMEMËRORE TË KANDIDATËVE PËR ANËTARË NË KËSHILLIN E BASHKISË TIRANË TË DEPOZITUAR NGA PARTIA E PUNËS SË SHQIPËRISË E RIORGANIZUAR,  PJESËTARE E KOALICIONIT ALEANCA PËR TË ARDHMEN PËR ZGJEDHJET PËR ORGANET E QEVERISJES VENDORE TË VITIT 2011

Komisioni Qendror i Zgjedhjeve në mbledhjen e datës 31.03.2011, me pjesëmarrjen e:

Arben           RISTANI -

Kryetar

Hysen 

OSMANAJ-

Anëtar

Klement 
ZGURI-

Anëtar

Vera 

SHTJEFNI-

Anëtare
Shqyrtoi çështjen me:
OBJEKT:
Për pranimin e listave shumemёrore të kandidatëve për anëtarë në Këshillin e Bashkisë Tiranë të paraqitura nga Partia  e Punës së Shqipërisë e Riorganizuar, pjesëtare e Koalicionit Aleanca për të Ardhmen, për zgjedhjet për organet e qeverisjes vendore të vitit 2011.
BAZË LIGJORE:
Neni 21, pika 1, neni 67, pika 2, 4, 5, dhe 6 neni 72 dhe neni 73, pika 1, të Ligjit nr.10019, datë 29.12.2008 “Kodi Zgjedhor i Republikës së Shqipërisë”; pika 2, gërma “e” e Vendimit të KQZ-së 167, datë 10.03.2011. 
Komisioni Qendror i Zgjedhjeve pasi shqyrtoi dokumentacionin e paraqitur nga Partia  e Punës së Shqipërisë e Riorganizuar si dhe dëgjoi diskutimet e përfaqësuesve të partive politike, 

V Ë R E N:
Partia  e Punës së Shqipërisë e Riorganizuar, me vendimin e KQZ-së nr. 117, datë 04.03.2011, është regjistruar si subjekt zgjedhor për zgjedhjet për organet e qeverisjes vendore të vitit 2011. Me vendimin e KQZ-së nr.180, datë 24.03.2011, është regjistruar koalicioni Aleanca për të Ardhmen, pjesë e të cilit është dhe Partia e Punës së Shqipërisë e Riorganizuar. 

Në bazё të nenit 67, dhe nenit 72, të ligjit nr. 10019, datë 29.12.2008 “Kodi Zgjedhor i Republikës së Shqipërisë”, si dhe të pikës 2, gërma “e” të Vendimit të KQZ-së 167, datë 10.03.2011, Partia  e Punës së Shqipërisë e Riorganizuar ka depozituar në KQZ listën shumemërore të kandidatëve të saj për anëtarë në Këshillin e Bashkisë Tiranë, bashkëlidhur dokumentacionin përkatës, si më poshtë listuar:
1. Autorizim i nënshkruar nga kryetari i Partisë  së Punës së Shqipërisë të Riorganizuar me anë të së cilit autorizohet z. Marko Dajti te përfaqësojë PPSHR, për plotësimin e dokumentacionit të kandidimit të këtij subjekti, tërheqjen dhe depozitimin e dokumentacionit për këtë qëllim.

2. Kërkesë për regjistrimin e listës shumemërore të kandidatëve për anëtarë në Këshillin e Bashkisë Tiranë, model – 10; listë e cila mbyllet me numër rendor 30,   nënshkruar nga kryetari i  PPSHR, z. Marko Dajti;

3. Vërtetim i Kuvendit te Shqipërisë, nr. 775 prot., datë 21.03.2011, sipas të cilit vërtetohet se Partia Socialiste e Shqipërisë  perfaqësohet nga 64 deputetë në Sesionin e Katert te Legjislaturës së XVIII të Kuvendit të Republikës së Shqipërisë;

4. Deklaratat e kandidatёve tё listёs shumemёrore, tё cilёt deklarojnё se gёzojnё tё drejtёn dhe vullnetin për të kandiduar për anëtarë në Këshillin e Bashkisë Tiranë,  të propozuar nga Partia  e Punës së Shqipërisë e Riorganizuar në zgjedhjet për organet e qeverisjes vendore të datës 8.05.2011;
5. Sejcila nga deklaratat e kandidatёve tё listёs shumemёrore shoqërohet nga çertifikata e lindjes se kandidatit/kandidates ose kopje te kartës së identitetit;

6. Procesverbal i dorëzimit të dokumentave të kandidimit. 

Komisioni Qendror i Zgjedhjeve, bazuar në nenin 73, pika 1,  të Kodit Zgjedhor, në mbledhjen e datës 31.03.2011, verifikoi listën shumemërore të kandidatëve për Këshillin e Bashkisë së Tiranës, dhe dokumentacionin bashkëngjitur, të depozituar nga Partia e Punës së Shqipërisë e Riorganizuar dhe konstatoi se ishte në përputhje me kërkesat e parashikuara në nenin 67, pikat 2, 4, 5, dhe 6, nenin 72 të Kodit Zgjedhor.
PËR KËTO ARSYE:

Komisioni Qendror i Zgjedhjeve mbështetur në nenin 21, pika 1, nenin 67, pikat 2, 4, 5, dhe 6, nenin 72, dhe nenin 73, pika 1 të Ligjit nr.10019, datë 29.12.2008 “Kodi Zgjedhor i Republikës së Shqipërisë”.

V E N D O S I:
1. Miratimin e listave shumemërore tё kandidatёve pёr anëtarë të Këshillit të Bashkisë Tiranë, të Partisë së Punës së Shqipërisë e Riorganizuar, pjesëtare të Koalicionit Aleanca për të Ardhmen, për zgjedhjet për organet e qeverisjes vendore të vitit 2011, sipas lidhjes nr. 1, bashkёlidhur kёtij vendimi.

2. Ky vendim hyn në fuqi menjëherë.

3. Kundër këtij vendimi mund të bëhet ankim në Kolegjin Zgjedhor pranë Gjykatës së Apelit Tiranë, brenda 5 ditëve nga shpallja e tij.

